
Castasegna

Stierva

Party, party, participaziun!

DA DONAT CADUFF*

articipaziun» ¢ in dals pleds

magics da la vischnanca mo-
derna dal 21avel tschientaner. In-
volver la populaziun, prender se-
rius quitads dretg e sanester: Quai
duai domesticar la vatga sontga lu-
natica dal «pievel cumin». E parti-
cipaziun dentant adina bel e bun?
U fissi mintgatant meglier sche la
glieud taschass er?

P er entschaiver ils fatgs enconu
schents: La populaziun s’en-
gascha adina damain en las vi-
schnancas. Rendaquints, plans da
zonas, rumida da la naiv: Pauc
emporta, usche ditg che tut func-
ziuna. Adina pli pauca glieud
cumpara a radunanzas communa-
las. E tgi sa stgauda anc per ils uffi-
zis betg adina fitg sexy en las su-
prastanzas?

er exempel en la vischnanca

fusiunada Lumnezia: Conn
2016 han ils votants vuli reducir il
dumber da nov suprastants sin
tschintg. Els avevan constata ch’i
n’¢ betg simpel da chattar avunda
candidats. Fin oz na lubescha il
chantun betg ina reducziun — ed
ha chaschuna malaveglia en la val.

E r ad Ilanz/Glion na sa chape-
schan cumbats electorals betg
da sasez. Quai fa surstar: La vi-

schnanca na dovra betg pli in entir
triep da totalmain 67 suprastants

(sco avant la fusiun dal 2014), ma-

bain anc tschintg. La presidenta
communala Carmelia Maissen sa
fa quitads per il sistem da milissa
ed il chit da la populaziun.

N
I I‘ n fusiuns schlettas per 'enga-

schi politic da la populaziun?

I ns po consultar experts e politi-
chers — ils parairis ¢n differents.
Ils ins din ck’il dischinteress per
fatgs communals saja in trend ge-
neral che haja da far pauc cun fu-
siuns. Auters din: Gist fusiuns rin-
forzan la digren da I'engaschi poli-
tic.

! I ' ge ussa?

| november 2019 approbeschan

ils da Haldenstein la fusiun cun
Cuira. Piz a cup: 253 én per la fu-
siun, 251 encunter. Insatgi de-
montescha durant la notg la tavla
dal vitg.

I n’emna suenter la votaziun s’an-
nunzian ils adversaris da la fu-
siun, organisads sco Komitee Pro
Haldenstein. Els én trumpads da
la maniera co la vischnanca aveva
infurma avant la votaziun, accep-

tan pero la decisiun.

I Is adversaris da la fusiun na vu-
lan pero betg far il pugn en satg.
Per els ¢ il cas da Haldenstein
exemplaric per il Grischun.

J osias Gasser, deputa dal Cussegl
grond, adressescha ils quitads
dal comité a la regenza: Na stuess
ina decisiun da fusiun betg esser
pli solida? E na stuess il chantun —
cun ses feu sacré per fusiuns — betg
esser preoccupa che la populaziun
s'engascha adina damain en las
vischnancas?

L a regenza respunda ils 16 da
schaner 2020. Quorums pli
auts per votaziuns cuntradin a la
constituziun chantunala. E na, il
chantun na possia betg influenzar
directamain la participaziun en las
vischnancas. El sustegnia pero pro-
jects d’autras instituziuns. En pli
saja il chantun conscient che la
participaziun s’haja midada mar-
cantamain, betg mo en vischnan-
cas fusiunadas. Ed el cumprova
quai cun statisticas gist da — Hal-
denstein.

F usiuns han adina puspe procu-
ra per cuntraversas ils ultims
20 onns en il Grischun. La tema:
Entirs vitgs perdian lur identitad,
forsa er: lur olma. Ozendi regia
dentant prest dapertut il consens
che questas temas sa laschian mi-
tigiar — er a Haldenstein. Ed

uschia na gira il conflict dal vitg
betg primarmain enturn la fusiun.

E n questa dispita s'exprima in
conflict pli profund: La du-
monda quant bain che la demo-
crazia funcziuna anc sin livel com-
munal. E quai ¢ ina dumonda che
pertutga vischnancas en I'entir
Grischun. Per exempel a Val. A
Roveredo. U — gist actual — a Pa-
naduz.

( ; ieus da pussanza e guerras da

rosas han fendi en questas
vischnancas entiras cuminanzas. A
Val che siemia anc adina d’in
sgrattanivels (u plitost d’in chaste
en I'aria?) — ha la charplina insacu-
ra stanclenta la glieud. Il fracass
era dentant ferm avunda per chat-
tar ses plaz prominent en la me-
moria collectiva dals Grischuns.

E n il Mesauc ha il chantun stui
administrar durant sis onns la
vischnanca da Roveredo. Il motiv:
Gruppaziuns opponentas avevan
blocca la politica. Ed a Panaduz sa
cumbatta actualmain la gruppa
d’interess «Futuro Bonaduz» cun
la suprastanza communala. 11 re-
pertuar: inculpaziuns e renfatschas
senza fin.

ler: Be en paucas vischnancas
¢ il tun grop, en las fronts di-
rentadas. E tuttina cumprovan

quests exempels il potenzial d’esca-
laziun. La cultura democratica ¢
vulnerabla e pauc glamurusa, er en
vischnancas cun in clima con-
structiv. Questa fragilitad pudess
esser in motiv pertge che blers ci-
tadins van pli gugent sin distanza a
la politica communala.

P erd na vul quai betg dir che
quels citadins na s'engaschan

betg pli. Cuntrari.

S imon Derungs, 70 onns, viva
ad Uors en Lumnezia. Avant
trais onns ha el edi in’ovra davart il
vitg vischinant Surcasti. Mintga
chasa, mintga arber genealogic,
gea: Insumma prest mintga planta
sa chatta en quel cudesch. Sch'in-
satgi ha ina dumonda pertutgant
7115 Surcasti, 991 meters sur mar,
170 abitants en 'onn 1941 e 79
en 'onn 2003, alura ha Derungs
las respostas.

A- vant blers onns ¢ el er sta pre-

sident dad Uors-Peiden, ina
vischnanchetta cun damain che
100 olmas. 2002 fusiunescha
Uors-Peiden cun ulteriurs vitgs —
era Surcasti — a la vischnanca da
Suraua. Derungs vegn elegi en la
cumissiun da gestiun da Suraua.
2013 alura il proxim pass: Suraua
cun ses radund 240 abitants da-
venta part da la nova vischnanca
da vallada Lumnezia.

Lumbrein

istoricher local sustegna la

fusiun dal 2002. Indesch
onns pli tard ¢ el perd sceptic. Il
quita: Suraua giaja a perder en la
fusiun da vallada. Derungs na sa
metta betg pli a disposiziun per
ufhizis communals. Persuenter
daventa el commember dal cus-
segl da fundaziun da la Pro Sur-
aua intgins onns pli tard. La Pro
Suraua, fundada 2012, promova
diversas activitads en 'anteriura
vischnanca.

L "atun 2018 datti novas mobi-
glias per il lavuratori en la ve-
glia chasa da scola ad Uors. La
stanza dat albiert a I’Archiv cultu-
ral Lumnezia ch’ins ha gist funda.
Qua vegnan rimnads documents
istorics da tut la val: cudeschs vegls
da scola, brevs da migrants, tschu-
pels da concurrenzas da musica.
Mana vegn l'archiv da, precis: Si-
mon Derungs, assisti da Gian Car-
lo Albin. Purtadra ¢ la Fundaziun
da cultura da la vischnanca Lum-
nezia.

dend l'archivar a raquintar

da ses reginavel e sias truva-
glias ¢ el en ses element. El di: Mes
cor batta per I'istorgia e per
Parchiv. El di pero er: Per plaschair
— na fa betg grond fracass enturn
mai.

‘anteriur president communal

d’Uors-Peiden ed anteriur
scepticher da fusiuns: El s'enga-
scha oz puspe per la vischnanca.

ge ¢ quai propi, participa-
ziun?

lera glieud na sa betg tge ch’el-

la po propi contribuir a plans
directivs communals u a 'acquist
d’in auto-cisterna da pumpiers. Pli
gugent organisescha ella kinos
d’open air u workshops per reflec-
tar il futur dal vitg. Auters rimnan
—sco Derungs ed Albin — docu-

ments istorics da la populaziun.

E n els main participativs ch’ils
suprastants u che la glieud che
prenda regularmain part da radu-
nanzas communalas?

E n il Grischun datti enturn
quaranta instituziuns sco la
Pro Suraua. Betg adina portan el-
las in «Pro» en lur nums, ellas sa
numnan er Amitgs da Surcuolm,
Valendas Impuls u Viva Pignia. La
finamira: Mantegnair e promover
in’identitad locala che vegn pli e
pli fitg sut squitsch da svilups glo-
bals: digitalisaziun, pluralisaziun,
individualisaziun.

erd i dat anc in’autra midada
fundamentala.

L as vischnancas daventan adina
pli professiunalas, s’avischinan
a models da I'economia privata, sa
posiziuneschan en in «Standort-
wettbewerb». Intginas fan reclama
cun labels («Energiestadt») u slo-
gans remplazzabels («echt lebens-
wert», «mit Weitsicht»). E davent
d’incumbensas da polizia fin al
transport da rument surprendan
firmas privatas incaricas publicas.

Quest svilup sa lascha observar

en Svizra gia dapi 20 onns. I

I

s

dat pero ina dumonda ch’¢ vegni-
da discutada darar enfin oz: Tge
consequenzas per la relaziun tran-
ter stadi e citadin ha la «economi-
saziun» da vischnancas?

gl ¢ pussaivel che las vischnan-

cas sa transfurman pli e pli fitg
en organissems administrativs tec-
noids. La consequenza: Ellas sa
distanzieschan da I'olma dal «pie-
vel cuminy.

I gl & perd er pussaivel ch’i reusse-
scha a las vischnancas da con-
struir novas punts tar la popula-
ziun. Per exempel cun engaschis
culturals sco en Lumnezia.

I ) ussaivel ¢ bler. — En sia respo-
sta a deputa Josias Gasser ha la
regenza anc plazza in link.

uest link maina sin ina platta-

furma online cun il num Pro-
mo 35. Sviluppa questa plattafur-
ma ha la Scola auta spezialisada
dal Grischun, ensemen cun parte-
naris da la Svizra tudestga. Il pro-
ject cusseglia politichers ed em-
ploiads communals en la dumon-
da co che la populaziun possia
s'engaschar meglier en ina vi-
schnanca. La finamira: Rinforzar il
sistem da milissa en Svizra.

Is scienziads skizzeschan mesi-

ras concretas ch’intginas vi-
schnancas han gia introduci: par-
laments da giuvenils, plazzas
communalas digitalas, la sensibi-
lisaziun per fatgs politics en sco-
las. U er lapidar: Pli autas pajas
per suprastants.

Pigniu

C un fufragnar en l'internet
chattan ins — sper Promo 35
— anc auters projects che promo-
van I'engaschi politic. Els sa driz-
zan savens a la giuventetgna, per
exempel il program da I'Uniun
grischuna per giuvenils jugend.gr.
Tschintg vischnancas en da la par-
tida tar quest program: Surses,
Landquart, Vaz, Stussavgia e Ta-
vau.

N atiralmain: Quai tuna tut

abstract, e talas iniziativas
stimuleschan in engaschi politic
quasi da «sura». Sceptichers pudes-
san dir ch’i sa tractia da crutschas
artificialas. Pero: E quai relevant,
usche ditg che la glieud sa lascha

motivar uschia per la politica?

I I‘ navos a Haldenstein.

rich Buchmann ¢ — u meglier

ditg: era — la persuna da con-
tact dals adversaris da fusiun, dal
Komitee Pro Haldenstein. Il comi-
té na saja betg pli activ, declera la
vusch curtaschaivla al telefon.

uchmann considerescha da

fundar in’uniun. Lintent: Re-
preschentar ils interess da Halden-
stein entaifer la citad da Cuira. Te-
mas pussaivels én la gasetta dal
vitg, il manaschi da I'ustaria e dal
negozi u la moderaziun da la plaz-
za communala digitala. Buch-
mann ¢ en contact cun aderents da
la fusiun, cun la presidenta com-
munala e cun autra glieud dad
omaduas varts dal Rain.

gi chiera per la fusiun e tgi

encunter na gioga nagina rol-
la pli. I pitschen vitg duai chattar
ses plaz en la gronda citad.

erd — hai duvra precis questa
dumonda per puspe mobilisar

la glieud?

*Donat Caduff & redactur da radio tar Radiote-
levisiun Svizra Rumantscha ed artist en il sec-
tur grafic-fotografic.

Quest essai ha Donat Caduff elavura, translata
e scursani or dad ina versiun originala en lin-
gua tudestga, la quala & cumparida I'entschatta
avrigl 2020 sin www.raetiapublica.ch.

Chasas senza
funcziun oriunda

Tras fusiuns han bleras chasas com-
munalas pers lur funcziun. Las foto-
grafias chillustreschan quest artitgel
¢n in viadi virtual tras il chantun Gri-
schun, en tschertga da chasas com-
munalas «vidas». Per part portan ils
edifizis anc las inscripziuns d’antruras
— tut tenor perquai che las fotografias
¢n vegnidas fatgas da Google Maps
avant la fusiun, ubain perquai ch’il
num ¢ simplamain resta sin il bajetg.

FOTOS GOOGLE MAPS



	2020-05-06-LQ-02
	2020-05-06-LQ-03



